Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» նախագծին հավանություն տալու մասին» ՀՀ կառավարության արձանագրային որոշման նախագծի վերաբերյալ


2014թ.-ի սեպտեմբերից ՄԱԱԶԿ-ն աջակցում է Հայաստանի Հանրապետությանը` Հայաստանում արդյունաբերության բարելավման և  արդիականացման ծրագրի  պիլոտային փուլի իրականացմամբ: Առաջին փուլի նպատակն էր զարգացնել նորաձև արտադրանքի ամբողջական մի շղթա` իր մեջ ներառելով շուկայի ժամանակակից միտումները և հայկական ու համաշխարհային նորաձևության ավանդույթները՝  ուղղված պատրաստի արտադրանքի արտահանմանը: Ծրագրի  պիլոտային փուլի (Առաջին փուլ) շնորհիվ ստեղծվեցին տեխնիկական տեղական կարողություններ՝ փոքր և միջին ձեռնարկությունների (ՓՄՁ-ների) զարգացմանը և արդիականացմանն աջակցելու ու հայկական տեքստիլի և հագուստի արտադրանքը որպես որակյալ դիզայներական ապրանք ներկայացնելու նպատակով: Այս ամենն իրականացվեց նորարարական մոդելավորման և նորաձևության տեխնիկական հմտությունների կատարելագործման, տեքստիլ/հագուստ արտադրողների, պատրաստի հագուստի դիզայներների միջև բիզնես ցանցերի և  կայուն համագործակցության ու արտահանման խթանման շնորհիվ, արդիականացման և մրցակցության կառուցման միջոցով` օգտվելով և շահարկելով ՄԱԱԶԿ-ի փորձը:

Ծրագիրը առավել կարևորվեց Հայաստանի Հանրապետության` Մաքսային միությանը 2015թ.-ի հունվարին անդամագրվելուց հետո: 2015թ. հուլիսին կայացած ԵԱՏՄ - Հայաստան արդյունաբերական համաժողովի ընթացքում առանձնացվեց տեքստիլի և կոշկեղենի արտադրությունը` որպես ՀՀ խոստումնալից արդյունաբերական ճյուղեր, որոնք կարիք ունեն զարգացալու և դուրս գալու ԵԱՏՄ շուկաներ:

   Վերոնշյալ համատեքստում ծրագրի որպես առաջին փուլի տրամաբանական շարունակությունը՝ երկրորդ փուլը, իր աշխատանքները կուղղի վերականգնելու հայաստանյան կոշիկ և հագուստ արտադրող ձեռնարկությունների միջև արդյունաբերական կապերը տարածաշրջանային /մասնավորապես ԵԱՏՄ/ արժեշղթաներում՝ խթանելով ոլորտների արդյունավետությունը և մրցունակությունը, գործարար ու ինստիտուցիոնալ համագործակցությունը տեղական կոշիկ և հագուստ արտադրողների, մշակողների /դիզայն, մոդելավորում/, արտահանողների և նրանց ասոցիացիաների միջև:
Ծրագրի նախագիծը համահունչ է արտահանման ուղղվածություն ունեցող արդյունաբերական ոլորտների զարգացման ռազմավարության իրականացմանն ուղղված ՀՀ կառավարության կողմից 2013թ.-ի փետրվարին հաստատված ոլորտային ռազմավարություններին և գործողությունների ծրագրին:

ՄԱԱԶԿ «Հայաստանի արտահանման ուղղվածություն ունեցող ճյուղերի մրցունակության բարձրացում արդիականացման և շուկան մատչելի դարձնելու միջոցով»՛ ծրագրի առաջին փուլի ընթացքում ձեռք բերված առաջընթացը շարունակական դարձնելու և կատարելագործման ծառայությունների ավելացող պահանջարկը բավարարելու համար ծրագրի երկրորդ փուլը նպատակ է հետապնդում՝ զարգացնել նաև թեթև արդյունաբերության մյուս ճյուղերը՝ տեխնիկական աջակցություն ցուցաբերելով Հայաստանի Հանրապետության կոշիկի և կաշվե իրերի արտադրության ոլորտին`  շարունակելով աջակցել ծրագրի կողմից ստեղծված 5900BC  համատեղ ապրանքանիշի ներքո գործող հագուստ արտադրող ձեռնարկություններին:


Նախագծի երկրորդ փուլի նպատակն է նաև բարելավել և պահպանել տեքստիլի և հագուստի, կոշիկի/կաշվե իրերի արդյունաբերությամբ զբաղվող ընկերությունների մասնաբաժինը տեղական շուկայում և օգտվել Եվրասիական տնտեսական միություն ինտեգվելու շնորհիվ ստեղծված հնարավորություններից: 

ՄԱԱԶԿ նախկին և ընթացիկ ծրագրերի փորձի վրա ծրագիրը տեխնիկական աջակցություն կտրամադրի հետևյալ 4 մոդուլների միջոցով.

I. Հայկական hագուստ և տեքստիլ արտադրողների համար արտահանման տարածաշրջանային (ԵԱՏՄ) շուկաների ստեղծում՝ միջնաժամկետ և երկարաժամկետ (ոլորտային արտադրանքի արտահանման ներուժի, արտահանման հնարավորությունների և  աշխարհագրության  վերլուծություն)

II. ՓՄՁ-ների համար ցանցային կապեր ստեղծել հավաքական ուժերով արդյունավետության հասնելու և շուկայի հասանելիություն ձեռք բերելու համար (գործարար ցանցային կապեր և արտահանման կոնսորցիում)

III. Խթանել ընտրված ՓՄՁ ցանցերի արդյունաբերական արդիականացումը և ձեռնարկությունների մրցունակության բարելավումը, 
IV. Ստեղծել ազգային տեխնիկական կարողություններ բիզնեսի զարգացմանն ուղղված  վերոնշյալ գործողություններն իրականացնելու համար 

Ակնկալվում է, որ ՄԱԱԶԿ ծրագիրը կնպաստի տեքստիլ/հագուստի և կոշիկ/կաշվե իրերի ոլորտների վերականգնմանը և Հայաստանի Հանրապետության միջազգային դիրքի բարձրացմանը հավելյալ արժեքի ստեղծման,  արտադրանքի արտահանման և  գլոբալ մրցունակության բարելավման գործընթացներում: Այս ամենին հնարավոր կլինի հասնել հայկական տեքստիլ/հագուստ և կոշիկ/կաշվե իրերի և արտադրողների համար արտահանման հնարավորությունների ստեղծման, արդյունաբերական ձեռնարկությունների արդիականացման և դրանց մրցունակության բարելավման և ազգային տեխնիկական կարողությունների զարգացման հետևանքով ձեռք բերված արդյունքների բարելավման միջոցով: Արդյունքում, տեքստիլ / հագուստ և կոշիկի / կաշվե ոլորտներում գործող ՓՄՁ-ները կարդիականացնեն իրենց բիզնեսները, կընդլայնեն արտադրությունը, կբարձրացնեն որակը և շուկա մուտք գործելու հնարավորություն կունենան ազգային տեխնիկական փորձագետների աջակցությամբ: 

Քանի որ ինստիտուցիոնալ և ձեռնարկությունների մակարդակով կարողությունների զարգացումը ծրագրի կայունության համար շատ կարևոր է, ծրագիրը նախատեսում է զարգացմանն ուղղված հիմնական աջակցությունից հետո ապահովել արդյունքների շարունակականությունը: ՄԱԱԶԿ ծրագրի ընթացքում ձեռք բերած փորձագիտական հմտությունները հնարավորություն կտա ծրագրի գործընկերներին և շահառուներին կիրառելու այդ փորձը և գործելակերպը ՀՀ այլ արդյունաբերական ոլորտներում ևս: 

Ելնելով վերոգրյալից` «Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» ծրագրի ստորագրումը գտնում ենք նպատակահարմար:
ՀՀ տնտեսական զարգացման և

ներդրումների նախարարություն

Տ Ե Ղ Ե Կ Ա Ն Ք 
«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» նախագծին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին


«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով» երկրորդ փուլի ծրագրին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն չի նախատեսվում:

ՀՀ տնտեսական զարգացման և

ներդրումների նախարարություն
Տ Ե Ղ Ե Կ Ա Ն Ք 
«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» նախագծին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով» երկրորդ փուլի ծրագրին հավանություն տալու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն կառաջանա:

ՀՀ տնտեսական զարգացման և

ներդրումների նախարարություն

Տ Ե Ղ Ե Կ Ա Ն Ք 
«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով, ծրագրի երկրորդ փուլի» նախագծին հավանություն տալու մասին» ՀՀ կառավարության արձանագրային որոշման նախագիծը մշակող մարմնի և այլ մարմինների մասին, ում հետ նախագիծը համաձայնեցվել է

«Հայաստանի արտահանման ուղղվածություն ունեցող ճյուղերի մրցունակության բարձրացում` արդիականացման և շուկան մատչելի դարձնելու միջոցով» երկրորդ փուլի ծրագրին հավանություն տալու մասին» ՀՀ կառավարության արձանագրային որոշման նախագիծը մշակվել է ՀՀ տնտեսական զարգացման և ներդրումների նախարարության և ՄԱԿ Արդյունաբերական զարգացման կազմակերպության հետ համատեղ:
ՀՀ տնտեսական զարգացման և

ներդրումների նախարարություն

